
1. Жалпы жоболор

1.1. Жогорку кесиптик билим берүүнүн 530003 Котормо жана котормо таануу адистиги боюнча ушул Мамлекеттик билим берүү стандарты "Билим берүү жөнүндө" Кыргыз Республикасынын Мыйзамына жана Кыргыз Республикасынын Министрлер кабинети билим берүү жаатындагы аныктаган тартипте башка ченемдик укуктук актыларына ылайык, Кыргыз Республикасынын билим берүү жаатындагы ыйгарым укуктуу мамлекеттик органы тарабынан иштелип чыккан жана Кыргыз Республикасынын Министрлер Кабинети менен аныктаган тартипте бекитилген.

Бул Мамлекеттик билим берүү стандартын аткаруу адистикти даярдоо боюнча кесиптик билим берүү программаларды ишке ашыруучу бардык ЖОЖдор үчүн менчигинин түрүнө жана ведомстволук таандыктыгына карабастан милдеттүү болуп эсептелет.

1.2. Терминдер, аныктамалар, белгилөөлөр, кыскартуулар 

Ущул Жогорку кесиптик билим берүүнүн Мамлекеттик билим берүү стандартында "Билим берүү жөнүндө" Кыргыз Республикасынын Мыйзамына жана Кыргыз Республикасы  тарабынан белгиленген тартипте кабыл алынган жогорку кесиптик билим берүү жаатындагы эл аралык келишимдерге ылайык терминдер жана аныктамалар пайдаланылат.

- негизги билим берүү программасы - максаттарды, күтүлүүчү натыйжаларды, даярдоонун тийиштүү багыты боюнча билим берүү процессин ишке ашыруунун мазмунун жана уюштурулушун регламенттөөчү окуу-методикалык документтердин жыйындысы;

- даярдоонун багыты -  ар түрдүү пофилдеги, фундаменталдуу жалпы даярдоонун  негизиндеги интеграцияланган жогорку кесиптик билимдүү кадрларды (адистерди, бакалаврларды жана магистрлерди) даярдоо үчүн билим берүү программаларынын жыйындысы;

- профили - негизги билим берүү программасынын  конкретүү  бир түргө багытталышы жана (же) кесиптик иш  объекти;
-компетенция- окуучунун аныкталган бир чөйрөдө майнаптуу жана жемиштүү иштөөсү үчүн зарыл болгон билими жагынан даярдоого карата алдын ала коюлган социалдык талап (ченем);

-кредит (зачеттук бирдик) – негизги кесиптик билим берүү программасынын эмгек сыйымдуулугун шарттуу өлчөмү;

-окутуунун натыйжалары – негизги билим берүү  программасы/модулу боюнча окуунун натыйжасында ээ болгон компетенциялар;

-жалпы илимий компетенциялар – кесиптик иштин бардык түрлөрү (же көпчүлүгү) үчүн жалпы болуп саналган мүнөздөмөлөрдү билдирет: окуу, талдоо жана синтез кылуу ж.б. жөндөмдүүлүк;

- инструменталдык компетенциялар – когнитивдик жөндөмдү, идеяларды жана ойлорду түшүнүү жана пайдалана билүү жөндөмдөрүн камтыйт; методологиялык жөндөм, айлана-чөйрөнү түшүнүү жана башкаруу, убакытты уюштуруу, окуунун стратегияларын түзүү, чечимдерди кабыл алуу жана проблемаларды чече билүү жөндөмү; технологиялык жөндөм, техниканы пайдалана билүүгө, компьютерди билүүгө жана маалыматтык башкарууга байланышкан жөндөмдөр, коммуникациялык компетенция;
-социалдык-инсандык жана жалпы маданий компетенциялар – ой сезимдерин жана мамилесин билдирүүгө, сын көз менен ой жүгүртүүгө жана өзүнө баа бере билүүгө байланышкан жеке сапаттар, ошондой эле социалдык өз ара байланыш жана кызматташу процесстерине, топтор менен иштеше билүүгө, социалдык жана этикалык милдеттенмелерди кабыл алууга байланышкан жөндөмдөр;

- кесиптик стандарт – кесиптик иштин конкреттүү түрүнүн чегинде анын мазмунуна жана сапатына карата талаптарды белгилөөчү, кызматкер кайсы иште болсо да, кайсыл уюмда болсо да өзүнүн ордун татыктуу ээлеши үчүн кызматкерде болушу милдеттүү болгон болгон квалификациянын сапаттык дэӊгээлин баяндаган негиз түзүүчү документ.
1.3. Кыскартуулар жана белгилөөлөр 
Ушул Мамлекеттик билим берүү стандартында төмөндөгү кыскартуулар колдонулат:

МББС - мамлекеттик билим берүү стандарты;

ЖКББ - жогорку кесиптик билим берүү;

НББП - негизги билим берүү программасы;

ОМБ - окуу-методикалык бирикме;

НББП ОСЦ - негизги билим берүү программасынын окуу сабактарынын цикли;

ЖИК - жалпы илимий компетенциялар;

ИК – инструменталдык  компетенциялар;

КК - кесиптик компетенциялар;

СИМК - социалдык-инсандык жана жалпы маданий компетенциялар.

2. Колдонуу тармагы

2.1. Ушул Жогорку кесиптик билим берүүнүн мамлекеттик билим берүү стандарты (мындан ары - ЖКББ МББС) 530003 Котормо жана котормо таануу адистиги даярдоо  боюнча негизги билим берүү программаларын ишке ашыруудагы милдеттүү ченемдердин, эрежелердин жана талаптардын жыйындысын туюндурат  жана   окутуу, уюштуруу-методикалык  документтерди иштеп чыгуу Кыргыз Республикасынын аймагында тийиштүү адистик боюнча лицензиясы бар менчигинин түрүнө жана ведомстволук таандыктыгына карабастан бардык жогорку кесиптик билим берүү уюмдарынын (мындан ары -жождор) жогорку кесиптик билим берүүнүн негизги билим берүү программаларын өздөштүрүү сапатын баалоо үчүн негиз болуп эсептелет.
2.2. Ушул ЖКББ МББСын 530003 Котормо жана котормо таануу адистиги   боюнча негизги пайдалануучулар төмөнкүлөр болуп саналат:

- жождордун администрациясы жана илимий-педагогикалык курамы (профессордук-окутуучулук курам, илимий кызматкерлер), өздөрүнүн жождорундагы ошол багыт жана даярдоонун деңгээли боюнча илимдин, техниканын жана социалдык чөйрөнүн жетишкендиктерин эсепке алып, негизги кесиптик билим берүү программаларын иштеп чыгуу, натыйжалуу ишке киргизүү жана жаңылоо үчүн жооптуу адамдар;

- жождун даярдоонун ошол багытындагы негизги билим берүү программасын өздөштүрүү боюнча өзүнүн окуу ишин натыйжалуу ишке ашыруу үчүн жооптуу студенттер;

- тийиштүү кесиптик иш чөйрөсүндөгү адистердин жана иш берүүчүлөрдүн бирикмелери;

- Кыргыз Республикасынын билим берүү чөйрөсүндөгү аткаруу бийлигинин борбордук мамлекеттик органынын тапшыруусу боюнча негизги билим берүү программаларын иштеп чыгууну камсыз кылуучу окуу-усулдук бирикмелер жана кеңештер;

- жогорку кесиптик билим берүүнү каржылоону камсыз кылуучу аткаруу бийлигинин мамлекеттик органдары;

- аткаруу бийлигинин жогорку кесиптик билим берүү системасындагы мыйзамдардын сакталышына көзөмөлдөө камсыз кылуучу, жогорку кесиптик билим берүү чөйрөсүндө  сапатка көзөмөлдү жүзөгө ашыруучу ыйгарым укуктуу мамлекеттик органдары.
- билим берүү программаларын жана уюмдарын аккредитациялоочу агенттиктер.
2.3. Абитуриенттердин даярдыгынын деңгээлине талаптар.

2.3.1. "Котормочу" квалификациясындагы жогорку кесиптик билим алууга талапкер абитуриенттин билим деңгээли - жалпы орто билим же кесиптик орто (же кесиптик жогорку) билим.
2.3.2. Абитуриенттин жалпы орто билими же кесиптик орто (же кесиптик жогорку) билими тууралуу мамлекеттик үлгүдөгү документи болушу керек.
3. Даярдоонун багыттарынын жалпы мүнөздөмөсү

3.1. Кыргыз Республикасында 530003 Котормо жана котормо таануу адистигиндеги «адис» квалификациясы боюнча төмөнкүлөр ишке ашырылат:

- адистикти даярдоо боюнча ЖКББ НББ

Адистикти даярдоо боюнча ЖКББ НББПны толугу менен өздөштүргөн жана белгиленген тартипте мамлекеттик жыйынтык аттестациясынан ийгиликтүү өткөн жождордун бүтүрүүчүлөрүнө "адис" квалификациясын ыйгаруу менен жогорку билими тууралуу диплом берилет.
Адистиктин алкагында ЖКББ НББП профилдери жож тарабынан квалификациянын (эгер болсо) тармактык/ сектордук алкактарынын негизинде аныкталат.
3.2. (Окуунун ченемдик мөөнөттөрү, ЖКББ НББПны өздөштүрүүнүн кредиттердеги жалпы эмгек сыйымдуулугу көрсөтүлөт).
Жалпы орто же кесиптик орто билимдин базасында күндүзгү окутуу формасында   530003 Котормо жана котормо таануу адистиги боюнча ЖКББ НББП ѳздѳштүрүүнүн ченемдик мѳѳнѳтү 5 жылдан кем эмес убакытты түзѳт.

Окутуунун күндүзгү-сырткы (кечки) жана сырткы формалары боюнча, ошондой эле окутуунун ар кандай формалары айкалыштырылган учурларда адистик боюнча ЖКББ НББП ѳздѳштүрүү мѳѳнѳтѳрү жож тарабынан күндүзгү окутуу формасында белгиленген ченемдик мѳѳнѳткѳ карата алты айдан бир жылга чейин кѳбѳйтүлѳт. 

Тиешелүү профилдеги кесиптик орто билими же жогорку кесиптик билими бар адамдарга адистик боюнча тездетилген программалар менен ЖКББ НББПны ѳздѳштүрүүгѳ укук берилет. Тездетилген программаларды ишке ашырууда окуу мѳѳнѳтү башка билим берүү программасы боюнча кесиптик орто билим жана (же) жогорку билим алууда студент ѳздѳштүргѳн(ѳткѳн) ѳзүнчѳ дисциплиналар (модулдар) жана (же) ѳзүнчѳ практикалар боюнча окутуунун натыйжаларын толук же жарым-жартылай кайра аттестациялоонун (кайра зачет тапшыруунун) жыйынтыгы менен аныкталат.

Орто кесиптик билим берүү  профилинин жогорку кесиптик билим берүү профилине шайкештиги жож тарабынан ѳз алдынча аныкталат.

Орто кесиптик билим берүү  базасында  адистик боюнча ЖКББ НББП ѳздѳштүрүү мѳѳнѳттѳрү күндүзгү окутуу формасында тездетилген программаларды ишке ашыруунун алкагында 5 жылдан кем эмес убакытты түзѳт.

Билим алуунун формасына карабастан жеке окуу планы боюнча окутууда окуунун  мѳѳнѳтүн жож ѳз алдынча аныктайт.

Ден соолугунун мүмкүнчүлүгү чектелүү адамдарды жеке окуу планы боюнча окутууда жож  мѳѳнѳттүү билим алуунун тийиштүү формасы боюнча аныкталган убакытка салыштырмалуу узартууга укуктуу.

Адистик боюнча ЖКББ НББП ѳздѳштүрүүнүн башка ченемдик мѳѳнѳттѳрүн Кыргыз Республикасынын Министрлер Кабинети тарабынан белгиленет.

3.3.  Жалпы орто же орто кесиптик билимдин базасында күндүзгү окуу формасында адистик боюнча НББПны ѳздѳштүрүүнүн жалпы эмгек сыйымдуулугу  300дөн кем эмес кредитти түзѳт. 

Күндүзгү окуу формасы боюнча окуу жылындагы ЖКББ НББПнын эмгек сыйымдуулугу 60тан кем эмес кредитке  барабар.

Бир окуу семестринин эмгек сыйымдуулугу 30дан кем эмес  кредитке барабар (окуу процесси эки семестрлик болуп курулган учурда).

Бир кредит (чегерим бирдик) студенттин окуу ишинин 30 саатына барабар (анын ичинде анын аудиториялык, өз алдынча иштери жана аттестациянын бардык түрлөрү).

Күндүзгү-сырттан (кечки) жана сырттан окуу формалары боюнча  НББПнын, ошондой эле окутуунун ар түрдүү формалары айкалышкан учурдагы эмгек сыйымдуулугу окуу жылында 48ден кем эмес  кредитти түзөт.

3.4. ЖКББ НББПнын инсанды окутуу жана тарбиялоо жаатындагы даярдоонун  530003 Котормо жана котормо таануу адистиги   боюнча максаттары

3.4.1. ЖКББ НББПнын окутуу жаатындагы 530003 Котормо жана котормо таануу адистиги   боюнча максаты болуп төмөнкүлөр  эсептелинет:

маалыматтык глобалдашуу, көп өлчөмдүү интеграция процесстери, заманбап котормо ишмердүүлүгүнө мүнөздүү динамикалык өзгөрүүлөр шартында, өзүнө жүктөлгөн кесиптик милдеттерди натыйжалуу чече алган, тутумдаштырылган универсалдуу билимди жетекчиликке алган жана калыптанган практикалык көндүмдөр менен жөндөмдөрдү чагылдырган котормочуну даярдоо.
3.4.2. ЖКББ НББПнын инсанды тарбиялоо жаатындагы 530003 Котормо жана котормо таануу адистиги  боюнча максаты болуп төмөнкүлөр эсептелинет:

студенттердин максатка умтулуусун, уюшкандыктуулугун, эмгекке болгон сүйүүсүн, жоопкерчилигин, жарандык сапаттарын, коммуникативдүүлүгүн, толеранттыгын, жалпы маданиятынын жогорулатышын ж. б. ичине камтыган социалдык-жарандык сапаттарын өнүктүрүү  болуп эсептелет. 

3.5. Бүтүрүүчүлөрдүн кесиптик иш чѳйрѳсү.

Бүтүрүүчүлөрдү кесиптик иш чѳйрѳсү адистиги боюнча ар кандай  чѳйрѳдѳгү эл аралык коммуникациясынын баардык түрлѳрүн  камтыйт: 
· эл аралык уюмдарда;

· туризм чѳйрѳсүндө;

· мейманкана кызматында;
· мамлекеттик бийлик жана башкаруу органдарында;

· коомдук уюмдарда;

· коммерциялык уюмдарда;

· жалпыга маалымдоо каражаттарында;

· илим-изилдөө жана билим берүү мекемелеринде;

· билим берүү мекемелеринде ж.б.
Бүтүрүүчүлөрдүн билиминин жана алынган компетенцияларынын деңгээли кызматкердин квалификациясынын талаптарына ылайык келген шартта алар кесиптик иштин башка тармактарында  жана (же) чѳйрѳлѳрүндѳ кесиптик ишти жүзѳгѳ ашыра алат.
  3.6. Бүтүрүүчүлөрдүн кесиптик ишмердүүлүгүнүн объектилери.

Бүтүрүүчүлөрдүн кесиптик ишмердүүлүгүнүн  530003 Котормо жана котормо таануу адистиги  боюнча объектилеринен болуп төмөнкүлөр эсептелинет:
• тилдер жана маданияттар;

• мамлекеттин коргонуусун жана коопсуздугун, мыйзамдуулукту жана укуктук тартипти камсыз кылган мамлекеттер аралык мамилелер чөйрөсүндөгү маданияттар аралык байланыштын түрлөрү жана ыкмалары;

• изилденген тилдердин теориясы жана котормо;

• ар кандай тармактардагы ортомчу маданий байланыштын жолдору, ыкмалары, каражаттары, түрлөрү жана ыкмалары;

• маалыматтык, редакциялык жана уюштуруучулук иш  котормо аймагы.
3.7.       530003 "Котормо жана котормо таануу" адистиги боюнча бүтүрүүчүлөрдүн кесиптик иши.

• уюштуруу жана байланыш;

  • маалыматтык-аналитикалык;

  • изилдөө;

• билим берүү
Бүтүрүүчү негизинен даярданып жаткан кесиптик иш-аракеттердин конкреттүү түрлөрү, тиешелүү кесиптик стандарттын негизинде (эгер бар болсо) же кызыкдар болгон иш  берүүчүлөр менен бирдикте тийиштүү кесиптик стандарттын (эгер болсо) негизинде же университет тарабынан иштелип чыккан анын билим берүү программасынын мазмунун аныктайт.

3.8. Бүтүрүүчүлөрдүн кесиптик ишмердүүлүгүнүн милдеттери. 


а) уюштуруу-башкаруучулук ишмердиги:
  - кардардын каалоосу боюнча жазуу жана оозеки ырааттуу котормосун жүзөгө ашыруу; 
- жазуу жүзүндөгү котормолорун редакциялоо;
 - аткарылган иштин натыйжалары боюнча тиешелүү документтерди тариздөө; 

б) маалыматтык жана аналитикалык ишмердиги: 
- маалыматтын актуалдуулугу жагынан документтерди баштапкы баалоону жүзөгө ашыруу; 
- ар кандай татаалдыктагы жана ар кандай темадагы тексттерди рефераттоо жана аннотациялоо; 
- аналитикалык тематикалык отчетторду, обзорлорду, жалпыга маалымдоо каражаттарынан алынган материалдар боюнча маалыматтарды даярдоо;
 - кесиптик (атайын) иш-аракеттерди камсыз кылуу үчүн маалыматтык технологияларды колдонуу;
в) илимий-изилдөөчүлүк ишмердиги:

- илимий изилдөөлөрдүн натыйжаларын иштеп чыгуунун заманбап ыкмаларын колдонуу менен лингвистика, маданияттар аралык байланыш, котормо таануу жана эл аралык мамилелер жаатындагы изилдөө материалдарын кесиптик максатта изилдөө жана сын талдоо;

- лингвистика, маданияттар аралык коммуникация, котормо таануу жана эл аралык мамилелер жаатында алардын жалпы кесиптик деңгээлин жогорулатуу, изилдөө ишинин натыйжаларын практикада колдонуу жана үзгүлтүксүз билим алууга даярдануу максатында өз алдынча изилдөө жүргүзүү;
- лингвистика, маданияттар аралык коммуникация, котормо таануу жана эл аралык мамилелер жаатында алардын жалпы кесиптик деңгээлин жогорулатуу, изилдөө ишинин натыйжаларын практикада колдонуу жана үзгүлтүксүз билим алууга даярдануу максатында өз алдынча изилдөө жүргүзүү;

- котормолордун жигердүү фондусун кеңейтүү, котормочунун жеке тезаурусун байытуу, ар кандай тармактардагы атайын терминологияны изилдөө жана зарыл болгон билимди калыптандыруу максатында туруктуу маалымат издөө иштерин жүргүзүү.

г) билим берүү иш-чаралары:

• чет тилдерди окутуу методикасын үйрөнүү, теориялык билимди практикада колдонуу;

  • педагогикалык чеберчиликтин негиздерин үйрөнүү жана алган билимин практикада колдоно билүү.
4. НББПны ишке ашыруу шарттарына жалпы талаптар

4.1. Негизги билим берүү программасын ишке ашыруу шарттарына  жалпы талаптар

4.1.1. ЖОЖдор адистик боюнча НББПны  өз алдынча иштеп чыгышат.  НББП  Кыргыз Республикасынын адистик боюнча тийиштүү мамлекеттик билим берүү стандартынын негизинде иштелип чыгат жана жождун окумуштуулар кеңеши  тарабынан бекитилет.

ЖОЖдор  илимдин, маданияттын, экономиканын, техниканын, технологиялардын жана социалдык чөйрөлөрдүн өнүгүүсүн эске алуу менен  5 жылда бир жолудан кем эмес НББПны жаңылап туруусу милдеттүү.  Ал ЖОЖдо  билим берүү сапатынын кепилдигин  камсыздап,  төмөндөгү сунуштамаларда камтылат:

· бүтүрүүчүлөрдү  даярдоонун сапатын камсыздоо боюнча  стратегиялардын иштелмесинде;

· билим берүү программаларынын мониторинги, мезгилдик рецензиялоосунда;

· студенттердин билим жана шык деңгээлин, бүтүрүүчүлөрдүн компетенцияларын  объективдүү баалоо  процедураларын так макулдашылган критерийлеринин негизинде  иштеп чыгууда;

· окутуучулук курамдын сапатын жана компетенттүүлүгүн  камсыздоодо;

· ишке ашып жаткан бардык билим берүү программаларын, аларды пайдалануу натыйжалуулугунун көзөмөлүн, аны менен катар  окуп жаткандарды сурамжылоо аркылуу жетиштүү ресурстар менен камсыздоодо; 

· өзүнүн ишмердүүлүгүн (стратегиясын) баалоо үчүн  башка билим берүү мекемелери менен салыштыруу аркылуу  макулдашылган критерийлердин негизинде маал-маалы менен  өзүн-өзү текшерип турууда;

· өзүнүн ишмердүүлүгүнүн жыйынтыгы, пландары, инновациялары тууралуу коомчулукка маалымдап турууда.

4.1.2. Студенттерди жана бүтүрүүчүлөрдү даярдоонун сапатын баалоо  алардын учурдагы, орто аралык жана жыйынтыктоочу мамлекеттик аттестациясын камтыш керек.  Баалоочу каражаттардын базасы жож тарабынан иштелип чыгат жана бекитилет.
Студенттерди  жана бүтүрүүчүлөрдү аттестациялоого, бүтүрүүчү квалификациялык иштердин мазмунуна, кѳлѳмүнѳ жана түзүмүнѳ коюлуучу талаптар жождун бүтүрүүчүлөрүн жыйынтыктоочу мамлекеттик аттестациялоо жѳнүндѳ жобону эске алуу менен аныкталат.

4.1.3. НББПны иштеп чыгууда бүтүрүүчүлөрдүн социалдык-инсандык компетенцияларын  калыптандыруудагы ЖОЖдун мүмкүнчүлүктөрү аныкталыш керек (мисалы, социалдык өз ара аракетешүү, өзүн-өзү уюштуруу жана өзүн-өзү башкаруу, системалуу-ишмердүүлүк мүнөздөгү компетенциялар). 
ЖОЖ анын социалдык-маданий чөйрөсүн калыптандырып, инсандын ар тараптуу өнүгүшүнө зарыл  шарттарды түзүшү керек.

ЖОЖ окуу процессинин социалдык-тарбиялоо компонентинин  өнүгүшүнө көмөктөшүп, студенттердин өзүн-өзү башкаруусунун өнүгүшүн, студенттердин коомдук уюмдардын иштеринде катышуусун, спорттук жана чыгармачылык клубдарды, студенттик илимий коомдорду камтышы керек. 

4.1.4. ЖОЖдун НББПсы студенттин тандоосу менен  дисциплинаны камтышы абзел. Студенттин тандоосу боюнча  дисциплиналарды  түзүү тартибин ЖОЖдун Окумуштуулар кеңеши аныктайт. 

4.1.5. ЖОЖ студенттерге  окутуунун бардык программасын түзүүгө катышууга  реалдуу мүмкүнчүлүктөрдү камсыздап берүүгө милдеттүү.

4.1.6. ЖОЖ НББПны түзүүдө  студенттердин  укуктары жана милдеттери менен тааныштырып, студенттер тандап алган дисциплиналар алар үчүн милдеттүү экендигин, ал эми алардын суммалык эмгек көлөмү  окуу планында каралгандан аз болбошу  керек экендигин түшүндүрүүсү зарыл.

4.2. НББПны ишке ашырууда студенттин укуктарына жана милдеттерине жалпы талаптар
4.2.1.  Студенттер тандоо курсундагы окуу дисциплиналарын өздөштүрүүгө бөлүнгөн  окуу убактысынын көлөмүнүн чегинде, НББПда каралгандай,  конкреттүү дисциплиналарды тандап алууга укуктуу.

4.2.2. Студент өзүнүн жекече билим алуу траекториясын  түзүүдө дисциплина тандоосу жана даярдоонун (адистештирүүнүн) келечек профилине алардын таасири боюнча ЖОЖдон консультация ала алат. 

4.2.3. СЛМКны өнүктүрүү бөлүгүндө НББПны  өздөштүрүү менен натыйжаларга жетишүү максатында  студенттер студенттик өзүн-өзү башкаруунун өнүгүшүнө,  коомдук уюмдардын иштерине, спорттук жана чыгармачылык клубдарга, студенттик илимий коомдорго катышуу керек.

4.2.4. Студенттер белгиленген мөөнөттө ЖОЖдун НББПсы белгилеген  бардык тапшырмаларды аткарууга милдеттүү.

4.3. Студенттин 1 жумадагы окуу жүгүнүн  максималдуу көлөмү аудиториялык жана аудиториядан тышкары (өз алдынча иштөө) окуу иштерин кошкондо 45 саатты түзөт. 

Күндүзгү окуу формасында жумасында аудиториялык сабактардын көлөмү  ЖКББнын деңгээлин жана даярдоонун багытынын ѳзгѳчѳлүгүн эске алып мамлекеттик билим берүү стандарты менен аныкталат жана ар бир окуу дисциплинасын үйрѳнүүгѳ бѳлүнгѳн жалпы кѳлѳмдүн кеминде 35  пайызын  түзѳт. 
Окуу дисциплинасы боюнча ѳз алдынча иштѳѳгѳ бѳлүнгѳн сааттарга ушул окуу дисциплинасы (модуль) боюнча экзаменге даярданууга каралган убакыт кошулат.

4.4.  Күндүзгү жана сырттан (кечки) окуу формасында аудиториялык сааттардын көлөмү жумасына 16 сааттан кем болбошу керек. 

4.5. Сырттан окуу формасында  студентке окутуучу менен жылына 160 сааттан кем эмес  көлөмдө иштешүү мүмкүнчүлүгү камсыздалыш керек.

4.6. Окуу жылында каникул убактысынын көлөмү 7-10 жуманы түзөт, анын ичинде  кышкы каникул 2 жумадан кем болбоого тийиш.
5. АДИСТЕРДИ ДАЯРДООДО НББПга  ТАЛАПТАР

5.1. Адистик боюнча НББПны  ѳздѳштүрүүнүн натыйжаларына коюлуучу талаптар.

 530003 Котормо жана котормо таануу адистиги боюнча  бүтүрүүчү НБПнын максаттарына жана ушул ЖКББнын мамлекеттик билим  берүү  стандартынын 3.4 жана 3.8.- пунктарында кѳрсѳтүлгѳн  кесиптик иштин милдеттерине ылайык “адис” квалификациясын ыйгаруу менен тѳмѳндѳгү компетенцияларга ээ болушу керек: 
а) универсалдык;

жалпы илимий (ЖИК)
• ОК-1 - жарандык демократиялык коомдун баалуулуктарын өнүктүрүүгө, социалдык адилеттүүлүктү камсыз кылууга, дисциплиналар аралык жана инновациялык мамилелердин негизинде идеологиялык, социалдык жана жеке маанилүү көйгөйлөрдү чечүүгө багытталган стратегиялык милдеттерди талдай алат жана чече алат;
инструменталдык (ИК);
   • ИК-1 - адистештирилген жана чектеш тармактардын деңгээлинде мамлекеттик, расмий жана чет тилдердин биринде кесиптик талкууларды жүргүзө алат);;

 •  ИК-2   - инновациялык жана илимий ишмердүүлүктө колдонуу үчүн маалыматтык технологияларды жана чоң маалыматтарды колдонуу менен жаңы билимди өндүрүүгө жөндөмдүү;
•   ИК-3 - ишкердик билимин жана жөндөмүн кесиптик иш-аракеттерде колдоно билүү;
социалдык-инсандык жана жалпы маданий (СИЖМК):
•  максаттарга жетүү үчүн эксперттик / кесиптик топтордун / уюмдардын ишин уюштурууга жөндөмдүү;

        б)   кесиптик компетенция (КК):

• КК-1 - өзүнүн кесиптик ишин илимий негизде уюштура алат, анын натыйжаларын өз алдынча баалай алат, мамлекеттик сырларды коргоо жана кесиптик ишмердүүлүктө маалыматтык коопсуздук чөйрөсүндөгү укуктук актылардын талаптарын аткарат, купуялуулук режиминин сакталышын камсыздай алат;

• КК-2-  кесиптик маселелерди чечүүдө эки чет тилин билген билимин колдоно алат;

• КК-3 -өзүнүн кесиптик квалификациясын жана жалпы маданиятын өркүндөтүү үчүн заманбап билим берүү жана маалымат технологияларына ээ, ошондой эле кесиптик маалыматтарды басма жана электрондук булактардан, анын ичинде электрондук маалымат базаларынан өз алдынча издей алат;

• КК-4 - тилдерди окутуунун теориялык негиздерине ээ, маданияттар аралык коммуникация мүмкүнчүлүгүнө ээ;
иштин түрү боюнча:

уюштуруу жана коммуникациялык ишмердүүлүк:

•  КК-5- учурдагы этапты жана изилденип жаткан тилдердин өнүгүү тарыхын тутумдаштырылган билимдердин негизинде тексттин / дискурстун лингвистикалык анализин жүргүзө алат;

• КК-6 - эне тилинде сүйлөгөндөр үчүн табигый ылдамдыкта анык сүйлөөнү, айтылышынын жана сүйлөө каналынын өзгөчөлүктөрүнө карабастан (жандуу үндөн аудио жана видео жазууга чейин) кабылдай алат;

• КК-7 - алардын фонетикалык уюштурулушун эске алуу менен, тилде сүйлөө жөндөмүн туруктуу калыпка келтирүү, тилдин темпин, ченемин, колдонулушун жана стилин сактоого жөндөмдүү;

• КК- 8 - композициялык сүйлөө формаларына (сүрөттөө, ой жүгүртүү, түшүндүрүү, баяндоо ж.б.) негизделген ырааттуулукка, ырааттуулукка, бүтүндүккө жетишүү үчүн жумушчу тилдерде тексттерди куруунун эрежелерин жетиштүү түрдө колдоно;
• КК-9 - коомдук мамилелердин лингвистикалык белгилерин таанып, аларды жетиштүү деңгээлде колдоно алат (куттуктоо формулалары, коштошуу, эмоционалдык шыктануу ж.б.), адамдын сүйлөө өзгөчөлүктөрүнүн белгилерин (социалдык абалы, этникалык ж.б.) тилдин бардык деңгээлдеринде тааный алат;

• КК-10- котормо алдындагы жазуу жана оозеки тексттин талдоосун жүргүзө алат, котормодогу когнитивдик диссонанс менен карама-каршылыктарды жана аларды жоюунун жолдорун болжолдоп, түпнуска айтылган сөздүн так кабыл алынышына шарт түзөт;

• КК-11- маалыматты издөө методикасын маалымдамада, атайын адабияттарда жана компьютердик тармактарда колдоно алат, котормонун бардык түрлөрүн аткарууда эквиваленттүүлүктүн жана өкүлчүлүктүн талап кылынган деңгээлине жетишүү үчүн котормо трансформациясын колдонот;
• КК-12-  котормодон кийин өзүн өзү түзөтүүнү жана котормонун текстин контролдоону түзөтө алат;

• КК-13- оозеки ырааттуу котормосун жана визуалдык-оозеки котормосун лексикалык эквиваленттик ченемдерди сактоо менен, баштапкы тексттин стилистикалык жана мезгилдик өзгөчөлүктөрүн эске алуу менен, которулган тексттин грамматикалык, синтаксистик жана стилистикалык ченемдерин сактоо менен аткарууга жөндөмдүү; 

• КК-14 - сапаттуу котормо үчүн жетиштүү болгон котормо корреспонденцияларынын минималдуу топтомун туура колдоно алат, бир жумушчу тилден экинчисине тез которулат, чечмелөөнүн нормаларын жана этикасын түшүнөт жана ырааттуу котормо жүргүзүүдө кыскартылган котормо жазуусун колдонуунун негиздерин өздөштүрөт;
маалыматтык жана аналитикалык ишмердүүлүк:
• КК- 15- маалыматтын сапатын жана мазмунун баалап, эң олуттуу фактыларды жана түшүнүктөрдү бөлүп көрсөтө алат, аларга өз бааларын жана чечмелөөлөрүн бере алат, жазылган тексттерге реферат жана аннотация бере алат;
илимий-изилдөө ишмердүүлүк:

• КК-16 - кесиптик иштин милдеттерин теориялык жактан түшүнүүгө жөндөмдүү, гуманитардык жана табигый илимдердин теориялык жоболорун, ошондой эле практикалык кесиптик маселелерди чечүү үчүн алардын методдорун чыгармачылык менен колдоно алат;

• КК-17- лингвистика, маданияттар аралык байланыш жана котормо таануу жаатындагы заманбап изилдөөлөрдүн материалдарын өз алдынча колдонуу үчүн талдай алат, заманбап маалыматтык библиографиялык маданияттын негиздерине ээ болот (ЖК-17);
уюштуруу жана башкаруу иш-аракеттери:

• КК-18- алардын кесиптик ишин уюштуруу жана пландаштыруу үчүн алынган билимдерди жана көндүмдөрдү, ошондой эле ар кандай курамдагы жана уюштуруучулук таандык командаларды колдонуу;
• КК- 19- ар кандай кесиптик чөйрөлөрдө маданияттар аралык байланышты камсыз кылуу;
билим берүү ишмердүүлүк:

• КК-20 -  чет тилдерди окутуу методикасын билүү, ушул билимди жана көндүмдөрдү практикалык окутууда колдоно билүү;

5.2. Адистик боюнча НББПнын түзүмүнө  талаптар.
     Адистик боюнча НББПнын түзүмү төмөнкүдөй блокторду камтыйт:

1- блок “Дисциплиналар (модулдар)”;

2- блок “Практика”

3-блок “Мамлекеттик жыйынтыктоочу аттестация” 
	
Адистик боюнча НББПнын түзүмү
	Адистик боюнча НББПнын жана анын блокторун кредиттердеги 

	Блок 1
	I. Гуманитардык, социалдык жана экономикалык цикл

II.  Математика  жана табигый илимий цикл

III. Кесиптик цикл
	185-260

	Блок 2.
	Практика
	25-90

	Блок 3.
	Жыйынтыктоочу мамлекеттик  аттестация
	10-25

	Адистик боюнча НББПнын көлөмү
	300


Жож мамлекеттик билим берүү стандартынын талаптарына ылайык адистик боюнча НББПны иштеп чыгат жана улуттук квалификациянын алкактарына ылайык окутуунун натыйжаларына жетүүгө жоопкерчилик тартат.

Дисциплиналардын (модулдардын) топтомун жана алардын адистик НББПнын ар бир блогуна тиешелүү эмгек сыйымдуулугун жож улуттук квалификациянын алкактарында каралган окутуунун натыйжаларынын жыйындысы түрүндө аны өздөштүрүүнүн талаптарын эске алуу менен ушул блок үчүн белгиленген көлөмдө өз алдынча аныктайт.
5.2.1. Адистик НББП төмөнкүлөрдү ишке ашырууну камсыздашы керек:

-гуманитардык, социалдык жана экономикалык циклдин милдеттүү дисциплиналарын, алардын тизмеги эмгек сыйымдуулугу Кыргыз Республикасынын билим берүү жана илим жаатындагы ыйгарым укуктуу мамлекеттик орган тарабынан аныкталат.Аталган дисциплиналардын мазмуну жана ишке ашыруу тартиби тиешелүү адистик боюнча ЖКББ мамлекеттик билим берүү стандарты менен белгиленилет;
Кеминде 360 саат көлөмүндө дене тарбия жана спорт боюнча дисциплиналарды, алар өздөштүрүү үчүн милдеттүү болуп саналат, бирок кредиттерге которулбайт жана адистик боюнча НББПнын көлөмүнө киргизилбейт.
5.2.2. Практика 2-блогу окуу практикасын (таанышуучу, технологиялык, илимий-изилдөө иштери) жана өндүрүш практикасын (долбоордук, эксплуатациялык, педагогикалык, илимий-изилдөө иштери) камтыйт.

Жож бир же бир нече практиканы тандоого укуктуу, ошондой эле белгиленген кредиттердин чегинде кошумча типтеги практиканы белгилей алат.

5.2.3. “Мамлекеттик аттестация” 3-блогу мамлекеттик экзаменди тапшырууга даярдыкты жана тапшырууну, бүтүрүүчү квалификациялык ишти аткарууну жана аны жактоону (эгерде жож бүтүрүүчү квалификациялык ишти жыйынтыктоочу мамлекеттик аттестациянын курамына киргизген болсо) камтыйт.
5.2.4. Адистик боюнча НББПнын алкагында милдеттүү жана элективдүү бөлүк болот. Адистик боюнча НББПнын милдеттүү бөлүгүнө улуттук квалификациянын алкактарынан деӊгээлдерин эске алуу менен жалпы илимий, универсалдуу, социалдык-инсандык жана жалпы маданий жана кесиптик компетенциялардын калыптанышын камсыз кылуучу дисциплиналар жана практикалар кирет.

Мамлекеттик аттестациянын көлөмүн эске албаганда милдеттүү бөлүктүн көлөмү адистик боюнча НББПнын жалпы көлөмүнөн 50 пайыздан ашпоого тийиш.

Адистик боюнча НББПнын элективдүү бөлүгүндө студенттер тиешелүү багыт боюнча дисциплиналарды тандай алышат, ошондой эле башка адистик боюнча НББПнын дисциплиналарын тандоого жол берилет.

5.2.5. Жож ден - соолугунун мүмкүнчүлүгү чектелүү адамдарга (алардын арызы боюнча) ден соолугунун абалы боюнча окууга каршы көрсөтмөлөр каралган НББПдан тышкары, адистерди даярдоонун негизги билим берүү программасы боюнча окууга мүмкүнчүлүк берүүгө тийиш, анда алардын психофизикалык өнүгүүсүнүн өзгөчөлүгү, жеке мүмкүнчүлүктөрү эске алынат жана зарыл болгон учурда аталган адамдардын  өнүгүүсүнүн бузулушун түзөт[image: image2.png]


үнү жана социалдык көнүгүүсүн камсыз кылат.
 5.3 Адистерди  даярдоонун НББПсын  ишке ашыруу шарттарына коюлуучу талаптар 

5.3.1. Окуу процессин кадрлар менен камсыз кылуу 
Адистерди даярдоонун    НББПсы  эреже катары, базалык билими бар, өтүлүп жаткан дисциплинанын профилине туура келген жана илимий жана (же) илимий-усулдук иштин үстүндө иштеген илимий-педагогикалык кадрлар тарабынан  ишке ашышы керек.


Адистерди даярдоонун   негизги билим берүү программасын ишке ашыруу окуткан дисциплинанын профилине ылайык базалык билими бар, илимий жана (же) илимий-методикалык иш менен ситемалык түрдө алектенген педагогикалык кадрлар тарабынан камсыз кылынышы керек, мында илимдин кандидаты же доктору окумуштуулук даражасы бар окутуучулар тарабынан берилген дисциплиналардын, лекциялардын үлүшү дисциплиналардын жалпы санынын  40 пайызын түзүшү керек.  Адистик программасын ишке ашырууга катышкан окутуучулардын санынын 10 % дан кем эмеси, бүтүрүүчүлөр даярдап жаткан кесиптик ишмердүүлүккө туура келген, кесиптик чөйрөдө иштеген башка уюмдардын кызматкерлери болушу толук мүмкүн.
5.3.2. Окуу процессин окуу-методикалык жана маалыматтык камсыздоо


Негизги билим берүү программасы  негизги билим берүү программасынын  бардык окуу курстары, дисциплиналары (модулдары) боюнча  окуу-усулдук документация жана материалдар менен  камсыздалышы керек. Ар бир окуу дисциплиналарынын (курстардын, модулдардын) мазмуну  Интернет тармактарында же билим берүү мекемесинин локалдык тармактарында  берилиши керек.


Билим алып жаткандардын  аудиториядан тышкары иши усулдук камсыздоо менен жана  аны аткарууга кетирген  убактысынын  негиздөөсү менен коштолушу керек. Негизги билим берүү программаларын  ишке ашыруу ар бир билим алып жаткандардын  негизги билим берүү программасынын дисциплиналарынын (модулдардын) бүтүндөй  тизмеси боюнча түзүлгөн маалыматтар базасына  жана китепкана фондусуна жеткиликтүүлүгү менен камсыздалышы керек. Билим алып жаткандардын  өз алдынча  даярдыгы учурунда Интернет тармагына жеткиликтүүлүгү камсыздалышы керек. Жалпы билим берүү программасы боюнча ар бир студент билим берүү программасына кирген кесиптик циклдеги ар бир дисциплина боюнча   бирден кем эмес окуу жана бир окуу-усулдук басма жана/же электрондук басма менен (мезгилдүү басмалардын электрондук базаларын менен бирге) камсыздалышы керек.


Китепкана фондусу  акыркы  10 жылда  басылып чыккан  (гуманитардык, социалдык жана экономикалык циклдеги базалык  бөлүмдүн дисциплиналары үчүн – акыркы 5 жылдагы басмалар) бардык циклдердеги базалык бөлүмдүн  дисциплиналары боюнча  негизги окуу адабияттарынын басма жана/же электрондук басмалары менен толукталышы керек. Кошумча адабият фондусу окулуктан тышкары  расмий маалымат-библиографиялык жана мезгилдүү басмаларды ар бир 100 студентке 1-2 нуска эсебинде  толукталышы керек. 

Студенттер үчүн ата мекендик жана чет элдик ЖОЖдордун, ишканалар жана уюмдардын  маалыматтары менен ыкчам алмашуу, заманбап кесипкөй маалымат базаларына, информациялык маалымат жана издөө системалары: электрондук каталогдор жана китепканаларга, сөздүктөргө, тилдердин улуттук корпустарына, адабий жана илимий журналдардын негизги окутулуп жаткан тилдеги (тилдердеги) электрондук версияларына жеткиликтүүлүк мүмкүнчүлүктөрү  камсыздалышы керек.

5.3.3. Окуу процессин материалдык-техникалык жактан камсыздоо

Адистерди даярдоо боюнча негизги билим берүү программаларын ишке ашыруучу жогорку окуу жайынын студенттердин лабораториялык, дисциплиналык жана дисциплиналар аралык окутуунун, студенттердин практикалык жана илимий-изилдөө иштеринин бардык түрлөрүн жүргүзүүнү камсыз кылган материалдык-техникалык базасы болушу керек. Студенттердин атайын даярдыгын жүзөгө ашыруу үчүн зарыл болгон башка материалдык-техникалык каражаттарды кошо алганда, учурдагы санитардык жана өрт коопсуздугунун эрежелерине жана эрежелерине ылайык келген университет.
Адистерди даярдоо үчүн билим берүү программасын ишке ашыруу үчүн зарыл болгон материалдык-техникалык камсыздоонун минималдуу тизмесине төмөнкүлөр кирет:

- аудио жана видео материалдарды аналогдук жана санариптик форматта көбөйтүү үчүн жабдуулар менен жабдылган мультимедиялык класстар;

- компьютердик класстар;

- окуу залдары;

Электрондук басылмаларды колдонууда жана өзүн-өзү окутууда ЖОЖ студенттерге ушул ООПтун 10 студенти үчүн, жок дегенде, бир жумушчу ордунун эсебинен Интернетке кирүү мүмкүнчүлүгүн камсыз кылышы керек.

Университет лицензияланган программалык камсыздоонун керектүү топтому менен камсыздалышы керек.
5.3.4. Практиканы уюштурууга талаптар
Практиканын мазмуну тандап алган багыттагы кесиптик билимин, жөндөмүн жана жөндөмүн калыптандырууга жана өркүндөтүүгө багытталууга тийиш.

Студенттик практиканын негизги түрлөрү:

Билим берүүнүн бардык түрлөрү үчүн адистерди даярдоо боюнча билим берүү программасына ылайык:

  • билим берүү практикасы - студенттердин практикалык даярдыгына түздөн-түз багытталган билим берүү иш-аракетинин түрү; баштапкы таанышуу жана баштапкы кесиптик көндүмдөрдү калыптандырууга, теориялык билимди консолидациялоого жана тереңдетүүгө, ошондой эле келечектеги кесиптик ишмердүүлүк үчүн зарыл болгон жалпы маданий жана кесиптик компетенттүүлүктү калыптандырууга багытталган;

• өндүрүштүк практика - студенттердин практикалык даярдыгына түздөн-түз багытталган окуу ишинин түрү; өзүнүн максатына ылайык, практиканы өтүү үчүн негиз болгон белгилүү бир уюмдун иш-аракеттеринин материалдарына негизделген жеке тапшырмаларды аткаруу процессинде кесиптик көндүмдөрдү калыптандыруу, ошондой эле жалпы маданий жана кесиптик компетенттүүлүктү калыптандыруу окутуунун профили;

• квалификацияга чейинки практика - студенттердин практикалык даярдыгына түздөн-түз багытталган билим берүү иш-аракетинин түрү; студенттердин теориялык даярдыгын кеңейтүүгө жана тереңдетүүгө, ишмердүүлүктүн кесиптик чеберчилигин, кесиптик жактан маанилүү инсандык сапаттарды жана компетенттүүлүктү консолидациялоого багытталган.
Университетте аны жүзөгө ашыруу үчүн зарыл шарттарды камсыз кыла алган адистештирилген мекемелерде жана уюмдарда туруктуу практика орундары болууга тийиш.

Өндүрүштүк практиканын шарттары окуу процессинин графиги менен аныкталат.

5.3.5. Бүтүрүүчүлөрдү даярдоо сапатын баалоо 
Бүтүрүүчүлөрдү даярдоо сапатын баалоо ЖОЖ даярдоонун  сапатына төмөнкү жолдор менен кепилдик берүүгө милдеттүү:
-   жумуш берүүчүлөрдүн өкүлүн тартуу менен бүтүрүүчүлөрдүн сапатын камсыз кылуу боюнча стратегия иштеп чыгуу;

-  билим берүү программасын  мезгил мезгили менен карап, мониторинг жүргүзүү;

- бүтүрүүчүнүн билим деңгээлин, билгичтигин, компетенциясын баалоонун объективдүү процедурасын иштеп чыгуу;

-    окутуучулар курамынын компетенттүүлүгүн  камсыздоо;

- бүтүрүүчүнүн компетенциясын калыптаануунун мониторинги;

-   ишмердикти (стратегия) баалоо үчүн макулдашылган критерийлер боюнча такай өзүн-өзү текшерүү жүргүзүп  туруу жана жумуш берүүчүлөрдүн өкүлүн тартуу менен  билим берүүчү башка мекемелер  менен салыштыруу;

- коомчулукка ишмердигинин натыйжасы, пландары, инновация жөнүндө маалымдоо;


НББПны өздөштүрүүнүн сапатын баалоо жетишүүнүн алгачкы текшерүүсүн, аралык аттестациялоону жана бүтүрүүчүнү мамлекеттик  жыйынтыктоочу аттестациялоону камтыйт.


Ар бир дисциплина боюнча билимди алгачкы, аралык текшерүүнүн  конкреттүү формаларын, процедураларын ЖОЖ өз алдынча аныктайт жана ал жөнүндө студенттерге окуунун алгачкы айында кабарлайт.


Ар бир студенттин НББПнын этаптык талаптарына (алгачкы, аралык текшерүү) төп келээрлик жеке ийгилигин б.а. билгендигин, көндүмүн, компетенция деңгээлин баалоо, аттестациялоо үчүн баалоо каражаттарынын: типтүү тапшырмалар, текшерүү иштери, тест, текшерүү методдору, формаларынын фонду түзүлөт. Баалоо каражаттарын ЖОЖ иштеп чыгат жана бекитет.


Студенттин алгачкы, аралык текшерүүлөрүнүн программаларын, алардын келечекте ээ боло турган кесиптик ишмердиктерине мүмкүн болушунча жакындатуу үчүн ЖОЖ шарт түзүшү керек. Ал үчүн конкреттүү сабак өткөн мугалим менен эле катар сырткы эксперт катары  жумуш берүүчүлөрдүн өкүлдөрү, чектеш дисциплиналар  боюнча лекция окуган окутуучулар ж.б. тартылат.


Студентке окуу процессинин мазмунун, уюштурулушун жана сапатын, а түгүл айрым окутуучунун ишмердигин баалаганга да мүмкүнчүлүк берилет.


Жыйынтыктоочу мамлекеттик аттестацияга мамлекеттик экзамендерди тапшыруу кирет, алардын тизмеси университет тарабынан аныкталат жана жыйынтыктоочу квалификациялык ишти коргоону камтыйт. Бүтүрүүчү квалификациялык  иштин (дипломдук иш) мазмунуна, көлөмүнө, структурасына жана мамлекеттик экзаменге коюлуучу талаптар КР өкмөтүнүн 2012 жылдын 29 май айынын №346 чечими менен жана ошондой эле ЖОЖ тарабынан аныкталат.

530003 Котормо жана котормо таануу адистигинин ушул стандарт базалык ЖОЖ катары Жусуп Баласагын атындагы Кыргыз улуттук университетинин гуманитардык билим тармагындагы билим берүү боюнча окуу-методикалык бирикмеси тарабынан иштелип чыкты. 
Окуу-методикалык бирикменин төрагасы,  Ж.Баласагын атындагы КУУнун окуу иштери боюнча проректору, физика-математикалык илимдеринин доктору, професссор -  Темиров Б.К.

Түзүүчүлөр: 
1. Бексултанова Гулзада Азимкановна -  жумушчу топтун жетекчиси – филология илимдеринин кандидаты,  профессор, Ж.Баласагын атындагы КУУнун кыргыз кытай факультети, маданият аралык коммуникация кафедрасынын башчысы, _________________
2. Караева Зинаида Караевна -  Кыргызстандын Эл аралык университетиндеги Филология кафедрасынын башчысы, филология илимдеринин доктору, профессор _______
3. Мусаев Сыртбай Жолдошович  - Кыргыз Республикасынын Президентине караштуу Мамлекеттик тил боюнча улуттук комиссиянын төрагасы, филология илимдеринин доктору,  Улуттук илимдер академиясынын академиги  ________
4. Зулпукаров Капар Зулпукарович – ОшМУнун орус филология факультетинин  деканы, филология илимдеринин доктору, профессор ________
5. Козуев Дурус Исакбаевич – К.Карасаев атындагы БГУнун окуу иштери боюнча проректору,  филология илимдеринин кандидаты, доцент ________
6. Мамбаева Салтанат Канатбековна – филология илимдеринин кандидаты, доцент, Кыргыз-Түрк «Манас» университети ________
7. Апаева Софья Хусеиновна  - Ж.Баласагын атындагы КУУнун кыргыз кытай факультетинин деканы, филология илимдеринин кандидаты, доцент___________________
8. Рыскулова Бермет Азизбековна   - Ж.Баласагын атындагы КУУнун кыргыз кытай факультетинин котормонун теориясы жана практикасы кафедрасынын башчысы, филология илимдеринин кандидаты, д.м.а.___________________
9. Шубина Ольга Юрьевна – Б.Ельцин атындагы Кыргыз-Орус Славян университетиндеги англис тилинин теориясы, практикасы жана маданият аралык коммуникациялар кафедрасынын башчысы, филология илимдеринин кандидаты, доцент  ________ 
10. Нарынбаева Бактыгуль Борбиевна –Ж.Баласагын атындагы КУУнун Кыргыз-Кытай факультети, кытай тили жана адабияты кафедрасы, филология илимдеринин доктору, профессор  ________

11. Жумалиева Гулира Эдильбековна –  компьютердик лингвистикасы жана маданий аралык коммуникациялар кафедрасынын башчысы Н. Исанова атындагы Кыргыз мамлекеттик курулуш, транспорт жана архитектура университети, филология илиминин кандидаты, доцент  ____________________

12. Жумакеева Эльмира Бердалиевна – К.Карасаев атындагы БГУнун европалык цивилизациялар факультетинин котормонун теориясы жана практикасы кафедранын башчысы  ________
13. Матянью Ширин Ильясовна –  “Глобус Транслэйт” ЖЧКнын директору ________

Тиркеме 

530003 Котормо жана котормо таануу адистиги боюнча
окуу-усулдук бирикмеси сунуш кылган сабактардын тизмеси

	№ п/п
	Сабактардын аталышы
	Эмгек сыйымдуулугу

кредиттер

(кредиттик бирдиктер)
	Компетенттүүлүк коддору

	А.2.0                       Тил теориясынын негиздери (модуль)
	21
	

	А.2.1.
	Салыштырма  лингвистикасы
	3
	 ПК-2, ПК-4

	А.2.2.
	Тил үйрөтүү методикасынын негиздери
	3
	ПК-20

	А.2.3.
	Лексикология
	3
	ПК-8, ПК-9, 

	А.2.4.
	Стилистика
	3
	ПК-9, ПК-11

	А.2.5.
	Теоретикалык  фонетика
	3
	ПК-6, ПК-7

	А.2.6.
	Теоретикалык  грамматика
	3
	ПК-8, ПК-13

	А.2.7.
	Маданият аралык коммуникация теориясына киришүү
	3
	ПК-9, ПК-18, ПК-19

	
	Адистештирүү дисциплиналары
	35
	

	А.2.8.
	Көркөм котормо
	3
	ПК-8, ПК-10,

	А.2.9.
	Техникалык котормо
	3
	ПК-10, ПК-11

	А.2.10.
	Машина которуу
	3
	ПК-11, ПК-12

	А. 2.11.
	Коомдук-саясий тексттерди которуу
	3
	ПК-14, ПК-15

	А. 2.12.
	Юридикалык котормо
	3
	ПК- 10,ПК-14,

	А.2.13.
	Синхрондук котормо
	5
	ПК-9, ПК-13, ПК-14

	А.2.14.
	Ырааттуу котормо
	6
	ПК-13, ПК-14

	А.2.15.
	Котормо семинары (биринчи чет тили)
	6
	ПК-7, ПК-9, ПК-14

	А.2.16.
	Котормо семинары (экинчи чет тили)
	3
	ПК- 9, ПК- 11, ПК-14


Председатель УМО,   профессор 



    Темиров Б.К.


